
KEPADA - SEMUA PEKERJA LUNAS

DARIPADA - JABATAN HSE & SECURITY

SALINAN - - KETUA PEGAWAI EKSEKUTIF

KERADA KETUA JABATAN KEWANGAN & AKAUN

PERKARA * PENINGKATAN KESEDARAN DAN PEMATUHAN DALAM
PENGURUSAN BAHAN BUANGAN TERJADUAL MENGIKUT KOD
BUANGAN

43S 59 4l das 5 oSile 3l dan Salam Sejahtera,

Tuan/Puan,

1. Situasi Semasa

Adalah diperhatikan bahawa budaya pengurusan bahan buangan terjadual (Scheduled
Waste) di LUNAS masih belum mencapai tahap kesedaran dan pematuhan yang sewajarnya.
Ramai pekerja dan kontraktor masih tidak mengetahui, tidak mengambil peduli atau
mengabaikan garis panduan serta Standard Operating Procedure (SOP) yang telah
dikeluarkan sebelum ini.

Perkara ini amat membimbangkan kerana amalan lapangan yang tidak mematuhi peraturan
masih berterusan walaupun pelbagai memo, taklimat, dan teguran telah dikeluarkan oleh
Jabatan HSE. Situasi ini jelas menunjukkan tahap keprihatinan terhadap pematuhan undang-

undang masih rendah dan perlu diperbetulkan dengan segera.

2, Panduan Pengenalan dan Pengelasan Bahan Buangan
Bagi meningkatkan kefahaman dan kesedaran semua pihak, Lampiran 1 telah diwujudkan
sebagai panduan rasmi bagi pengenalan dan pengelasan setiap jenis bahan buangan

terjadual yang telah dikenal pasti di LUNAS, berdasarkan rekod sebenar dan pemerhatian

lapangan.

Panduan ini mengandungi imej serta keterangan terperinci bagi membantu semua Jabatan,
Lokési dan Projek (LCS & LUNAS Ship Repair) mengenal pasti bahan buangan dengan betul.
Setiap bahan buangan yang disenaraikan dalam Lampiran 1 tidak boleh sama sekali
dicampur dengan Domestic Waste atau Metal Scrap Bin. Semua bahan tersebut hendaklah
diasingkan, dimasukkan ke dalam Jumbo Bag atau bekas yang sesuai, dan dilupuskan hanya
melalui kontraktor berlesen yang dilantik oleh majikan serta diluluskan oleh Jabatan Alam

Sekitar (DOE) — sama ada bagi tujuan recovery atau disposal.

3. Teguran dan Implikasi Undang-Undang

Untuk makluman, isu ini telah menjadi teguran utama semasa operasi penguatkuasaan “OPS
GEMPUR” oleh Jabatan Alam Sekitar (DOE) baru-baru ini.

Sekiranya amalan pengurusan buangan di LUNAS terus gagal mematuhi peraturan, tindakan
undang-undang boleh diambil terhadap premis dan individu yang bertanggungjawab.
Sebagai peringatan tegas, di bawah Akta Kualiti Alam Sekeliling 1974 (Pindaan 2024),
mana-mana individu atau organisasi yang gagal mengurus Scheduled Waste dengan betul
boleh dikenakan denda maksimum RM10,000,000.00 (Sepuluh Juta Ringgit) atau penjara

maksimum 5 tahun, atau kedua-duanya sekali.

4, Rujukan Kod Buangan Tambahan

Sekiranya terdapat jenis bahan buangan yang tidak disenaraikan dalam Lampiran 1, pihak
tuan/puan hendaklah merujuk kepada Lampiran 2 iaitu Jadual Pertama — Scheduled Waste
Regulations 20085.

Lampiran 1 telah disusun berdasarkan kod-kod buangan yang digariskan dalam Lampiran 2
bagi memudahkan proses pengenalan dan pengelasan bahan buangan di peringkat jabatan

dan projek.

5. Tanggungjawab dan Saluran Rujukan

Sekiranya terdapat sebarang keraguan atau kekeliruan berkaitan pengelasan, penyimpanan,
atau kaedah pelupusan bahan buangan terjadual, pihak tuan/puan bertanggungjawab untuk
segera berhubung dengan Jabatan HSE bagi mendapatkan penjelasan rasmi sebelum
sebarang tindakan dilakukan.

Kegagalan mendapatkan pengesahan terlebih dahulu boleh dianggap sebagai kecuaian
terhadap pematuhan perundangan alam sekitar di bawah Akta Kualiti Alam Sekeliling 1974
(Pindaan 2024),

6. Peringatan dan Kes Nyata

Sebagai peringatan tegas, sila rujuk Lampiran 3 (Keratan Akhbar Harian Metro) bertajuk:
“Pengurus stor dipenjara sehari, denda RM70,000 kerana simpan sisa e-waste.”
(Sumber: Harian Metro, 18 April 2025)

Perkara ini bukan sekadar laporan berita, tetapi merupakan amaran nyata dan pengajaran
serius bahawa tindakan undang-undang boleh diambil terhadap mana-mana individu atau
organisasi yang cuai, lalai atau mengabaikan tanggungjawab dalam pengurusan Scheduled
Waste.

Undang-undang tidak akan berkompromi terhadap sebarang bentuk pelanggaran yang boleh

menjejaskan keselamatan, kesihatan, dan kelestarian alam sekitar.

7. Pemeriksaan dan Penguatkuasaan Dalaman

Jabatan HSES akan melaksanakan pemeriksaan dan penguatkuasaan dalaman
(enforcement) di semua lokasi, bengkel dan kawasan projek secara berkala tanpa notis awal.
Sekiranya didapati mana-mana pihak gagal mematuhi garis panduan ini, tindakan selanjutnya
akan diambil tanpa sebarang kompromi.

Kerjasama penuh daripada semua jabatan amat diperlukan bagi memastikan LUNAS sentiasa
mematuhi keperluan perundangan Jabatan Alam Sekitar serta mengelakkan risiko penalti,

reputasi tercemar, dan potensi tindakan undang-undang terhadap organisasi.

8. Penutup
Sekian, untuk perhatian dan tindakan semua pihak  yang terlibat.
Kerjasama semua jabatan dalam memastikan pengurusan bahan buangan terjadual yang

selamat, sistematik dan mematuhi peraturan amat dihargai.

“Compliance is not an option — it is a legal obligation.”

Terima kasih.

FAIZ SHAFIQ ZAILI MUHAMAD BIN RAMLI
Safety Health Officer (SHO) Ketua Jabatan
Disertakan:

Lampiran 1 — Pengelasan Kod Buangan Jadual di LUNAS

Lampiran 2 - Jadual 1 (Scheduled Waste Regulations 2005)

Lampiran 3  — Keratan Akhbar: Pengurus stor dipenjara sehari,
denda RM70,000 simpan sisa e-waste

